
1. ՀԱՊԱՎՈՒՄՆԵՐԻ  ՑԱՆԿ

ԿԶԾ 

- Կայուն զարգացման ծրագիր
ՄԶԾ 

- մարզի զարգացման ծրագիր
ԱՄՆ

- Ամերիկայի Միացյալ Նահանգներ
ԱՎԾ 

- Ազգային վիճակագրական ծառայություն
ՏԻՄ

- տեղական ինքնակառավարման մարմին
ՀԿ 

- հասարակական կազմակերպություն
ՊՓԲԸ

- պետական փակ բաժնետիրական ընկերություն
ՓԲԸ

- փակ բաժնետիրական ընկերություն
ՊՈԱԿ

- պետական ոչ առևտրային կազմակերպություն
ՓՄՁ

- փոքր և միջին ձեռնարկատիրություն
ՓՄՁ ԶՄԽ
 - փոքր և միջին ձեռնարկատիրության զարգացման մարզային խորհուրդ
ՀԱԷԿ

- Հայկական ատոմային էլեկտրակայան
ՏԱՊ

- տարեկան աշխատանքային պլան

ՄԳ

- մոնիտորինգ և գնահատում
ՄԻԱՎ/ՁԻԱՎ
- մարդու իմունային անբավարարության վիրուս /ձեռքբերովի իմունային 




  անբավարարության հիվանդություն
2. ՆԵՐԱԾՈՒԹՅՈՒՆ

Այս փաստաթղթի հիմնական նպատակն է Արմավիրի մարզային զարգացման ծրագրի <<Տարեկան աշխատանքային պլանն>> ընդհանուր գծերով նկարագրելը: ՄԶԾ-ում 2011-2014 թվականների համար սահմանվում են աղքատության հիմնական պատճառները և ուրվագծվում է աղքատության հաղթահարմանն ուղղված ներդրումների պլանը: Ներդրումների պլանում տեղ են գտել միջոցառումներ, որոնց նպատակն է աղքատության հաղթահարումը` տնտեսական աճի և մարդկային զարգացումը խթանելու միջոցով:

Սույն Տարեկան աշխատանքային պլանը (ՏԱՊ) գալիս է աջակցելու ՄԶԾ-ի իրականացման աշխատանքներին: ՏԱՊ-ի նպատակներն են.
1) Համախմբել բոլոր նախատեսվող միջոցառումները ՄԶԾ նպատակների իրականացման համար
2) Ներառել միջոցառումների իրականացման ցուցանիշները և արդյունքները տրամաբանական հենքում
3) Սահմանել այն կազմակերպությունները, որոնք պատասխանատու են կոնկրետ միջոցառումների իրականացման համար
4) Կոնկրետացնել միջոցառումների իրականացման ժամկետները
5) Սահմանել ‎ֆինանսական միջոցներով չապահովված միջոցառումների համար ‎ֆինանսավորման ռազմավարությունը: 
Ընդհանուր առմամբ ՏԱՊ-ում ներկայացվում են այն միջոցառումները, որոնց իրականացման համար պատասխանատու է մարզպետարանը, ինչպես նաև արձանագրվում են այն հիմքերը, որոնց վրա կառուցվելու են ծրագրի իրականացման մոնիտորինգի աշխատանքները: Բոլոր նախատեսվող միջոցառումները մանրամասնեցված են hավելված 1-ում արձանագրված <<2011 թվականի տարեկան աշխատանքային պլանով նախատեսված միջոցառումների տրամաբանական հենք>>-ում:

3. ԱՂՔԱՏՈՒԹՅԱՆ ԳՆԱՀԱՏՈՒՄԸ  ՀՀ  ԱՐՄԱՎԻՐԻ  ՄԱՐԶՈՒՄ
ՄԶԾ-ում բավարար կերպով տրված է աղքատության գնահատումը Արմավիրի մարզում և նախանշված են դրա հաղթահարմանն ուղղված միջոցառումները:

2011 թվականին նույնպես բնակչության բարեկեցության աճը և աղքատության դեմ ուղղված պայքարը կմնան որպես ՀՀ կառավարության և երկրի քաղաքացիական հասարակության կարևորագույն և հրատապ խնդիրներ: 

ՄԶԾ-ով նախատեսված քաղաքականությունների փաթեթն ընդհանուր առմամբ ներառում է մարզի մասշտաբով նախանշված գերակա ուղղություններ, որոնք հիմնականում վերաբերում են կայուն տնտեսական աճի ապահովմանը, հանրային կառավարման բարեփոխումներին, մարդկային զարգացման հիմնախնդիրներին, հանրության մասնակցության ու մոնիտորինգի մեխանիզմների ներդրմանը: ՄԶԾ-ը, հիմք ընդունելով ԿԶԾ-ի սկզբունքներն ու ռազմավարությունը, նպատակ է հետապնդում  բացահայտել մարզում  աղքատությունը պայմանավորող  հիմնական գործոնները, մարզի սոցիալ-տնտեսական զարգացման խոչընդոտները և դրանց հիման վրա նախանշել աղքատության հաղթահարման ռազմավարությունն ու համապատասխան միջոցառումները: 2011թ. աղքատության խնդիրները Արմավիրի մարզում կշարունակեն որոշակի լուծումներ ստանալ:

 
Մարզի աղքատության գնահատման վերլուծությունից բխող եզրահանգումների հիման վրա նախանշվում են մարզի տնտեսության հետևյալ գերակա ոլորտները, որոնց առաջանցիկ զարգացումը էապես կնպաստի եկամտային և մարդկային աղքատության հաղթահարմանը.
1) Մասնավոր հատվածի և ՓՄՁ զարգացում
2) Գյուղատնտեսության զարգացում
3) Սոցիալական ոլորտի ծառայությունների մատչելիության և որակի բարձրացում
4) Մարզային ենթակառուցվածքների բարելավում
5) Մարզային զարգացման պլանավորման և իրականացման ինստիտուցիոնալ կառուցվածքի ամրապնդում և հետագա զարգացում
6) Բնապահպանական խնդիրների արդյունավետ լուծում:
4. ԱՐԴՅՈՒՆԱԲԵՐՈՒԹՅՈՒՆ, ՓՄՁ ԵՎ ՄԱՍՆԱՎՈՐ ՀԱՏՎԱԾԻ ԶԱՐԳԱՑՈՒՄ
Արդյունաբերության, ՓՄՁ, ինչպես նաև մասնավոր հատվածի զարգացումը մարզում աղքատության կրճատման և տնտեսական զարգացման ամենակարևոր ուղղություններից է: Մարզի արդյունաբերության մեջ կարևոր նշանակություն ունի մշակող արդյունաբերությունը, որի ծավալը տարեցտարի ավելացել է: Մշակող արդյունաբերությունն ավելացել է ի հաշիվ սննդամթերքի` ներառյալ խմիչքների արտադրության և ոչ մետաղական հանքանյութերի վերամշակման: Արդյունաբերության ոլորտի զարգացմանը խթանելու, արտադրական հզորությունների վերագործարկման, նոր աշխատատեղերի ստեղծման նպատակով 2011թ. անհրաժեշտ է իրականացնել հետևյալ միջոցառումները.
1)  արդյունաբերական ներուժի ճիշտ գնահատում և միջազգային փորձի ուսումնասիրություն
2) մարզի արդյունաբերական ձեռնարկությունների արտահանման ներուժի բացահայտում և խթանում
3) արդյունաբերական ձեռնարկություններին որակյալ աշխատուժի (բանվորական) ապահովման նպատակով մարզում միջին մասնագիտական և արհեստագործական հաստատությունների ստեղծման ուղղությամբ հետազոտությունների իրականացում
4) ոչ արդիական տեխնոլոգիաները նորերով փոխարինում
5) միջազգային շուկայում տնտեսության այլ ճյուղերում ոլորտի արտադրանքի և ծառայությունների ներդրում

6) մարզի մի շարք համայնքներում պտղի և բանջարեղենի վերամշակման փոքր արտադրությունների հիմնման և զարգացման գործընթացին օժանդակում
7) պահածոների դիվերսիֆիկացիայի և նոր արտադրատեսակների (մսի, ձկնամթերքի, սնկի և այլ պահածոների, մրգի) ներկայացման գործընթացին օժանդակում
8) խաղողի մթերման ծավալների ավելացում (օժանդակել մարզում խաղողագործության ոլորտի զարգացմանն ու ծավալային աճին` շեշտը դնելով հատուկ տեխնիկական տեսակների ավելացման վրա), այս առաջարկությունը  բխում է մարզում բազմաթիվ մթերողների առկայությունից և մթերման պատրաստակամությունից

9) Հայաստանում (մարզում) ձկան կերերի արտադրության հիմնման հնարավորության ուսումնասիրում, ինչը թույլ կտա նվազեցնել ձկան ինքնարժեքը
10) մարզում ձկան վերամշակման (պահածոների արտադրություն, ձկան սառեցում, չորացում, ծխեխաշում և այլն) արտադրության ստեղծմանն օժանդակում` նախապես  իրականացնելով  իրագործելիության հետազոտությունը: 
Մասնավոր հատվածի զարգացման հիմնախնդիրների վերլուծությունը ցույց է տալիս, որ մարզի տնտեսության հետագա զարգացման համար կարևոր է անցում կատարել առանձին ոլորտների և տարածաշրջանների մակարդակով մասնավոր հատվածի զարգացման հետևյալ ծրագրային միջոցառումների իրականացմանը`
1) ՓՄՁ աջակցման և մասնավոր հատվածի զարգացման տարածաշրջանային ծրագրերի մշակում: Ծրագրերի մշակման առաջին փուլում պետք է հստակեցվեն գործարարության զարգացման այն ռեսուրսները, որոնք տարածաշրջանի համայնքները պատրաստ են տրամադրել մասնավոր ներդրումները խրախուսելու համար:
2) Գերակա ոլորտներում մասնավոր հատվածի զարգացման մարզային հայեցակարգերի ընդունում: Մասնավոր ներդրումների ներհոսքին նպաստող մեկ այլ կարևոր գործոն է մարզի համար գերակա ոլորտների զարգացման հայեցակարգերի ընդունումը: Հայտնի է, որ մարզի բոլոր տարածաշրջանների համար գերակա ոլորտներ են գյուղմթերքների վերամշակումը և իրացումը, ինչպես նաև զբոսաշրջությունն ու հարակից ծառայությունները: Սակայն, որպեսզի ներդրումներն արդարացված լինեն և նվազի նրանց ռիսկայնությունը, անհրաժեշտ է հստակեցնել այդ ապրանքների և ծառայությունների պահանջարկի ծավալները և իրացման շուկաները:
3) Մասնավոր ներդրումների խթանման միջոցառումների կազմակերպում:

Մարզի բոլոր տարածաշրջանների համար գերակա ոլորտներ են գյուղմթերքների վերամշակումը և իրացումը, ինչպես նաև զբոսաշրջությունը և հարակից ծառայությունները: Սակայն, որպեսզի ներդրումները արդարացված լինեն և նվազի նրանց ռիսկայնությունը անհրաժեշտ է հստակեցնել այդ ապրանքների և ծառայությունների պահանջարկի ծավալները և իրացման շուկաները: Այստեղ որոշիչ է մարզպետարանի, Մարզային խորհրդի, ինչպես նաև ՓՄՁ ԶՄԽ-ի դերը, ընդ որում` ինչպես տարածքաշրջանային ծրագրերի մշակման, այնպես էլ տարեկան աշխատանքային պլանների շրջանակներում մասնավոր ներդրողներին խրախուսելու գործում:

ՓՄՁ ոլորտի կարիքների գնահատումը ՏԱՊ-ում ներկայացված չեն, քանի որ մարզում իրականացվող ներդրումների չափը հստակեցվում են միայն համապատասխան բիզնես-ծրագրեր ներկայացվելու դեպքում: Իրականացված ծրագրերի մասին տեղեկատվություն կներկայացվի մոնիտորինգի միջանկյալ և տարեկան հաշվետվություններում:
5. ՍՈՑԻԱԼԱԿԱՆ  ՈԼՈՐՏ
5.1. Կրթություն
Կրթության որակի և մատչելիության բարձրացումը դիտվում է որպես այս ոլորտի զարգացման գերակա նպատակ: 2011թ. ևս հատկապես ուշադրություն է դարձվելու միջնակարգ կրթության համակարգում տեղի ունեցող բարեփոխումներին, որոնք ուղղված են դպրոցների ապակենտրոնացմանը և ժողովրդավարացմանը, կառավարման մեխանիզմների կատարելագործմանն ու թափանցիկության ապահովմանը, միջազգայնորեն ընդունված չափանիշներին հասնելու համար ուսումնական գործընթացը տեղեկատվական տեխնոլոգիաներով հագեցմանը, ինչպես նաև 12-ամյա կրթության, ուսումնական ծրագրերի ու գնահատման նոր համակարգի, դպրոցի ավարտական, բուհական ընդունելության նոր քննական համակարգի ներդրմանը: Անհրաժեշտ է նաև իրականացնել հատուկ կրթական և առանձնահատուկ պայմանների կարիք ունեցող երեխաների հանրակրթական համակարգում ինտեգրելուն ուղղված համապատասխան միջոցառումներ: 


 2011թ. ՄԶԾ-ով առաջարկվում է շարունակել դպրոցների վերանորոգման, տեխնիկական վերազինման և գույքի թարմացման միջոցառումները, ուսուցիչների մասնագիտական կարողությունների բարձրացման, դպրոցների` որպես ինքնակառավարման մարմինների ուժեղացման, նախադպրոցական և մասնագիտական կրթության զարգացման, ծրագրերը:


ՄԶԾ-ով 2011թ. ոլորտի կարիքների գնահատումը կազմել է 2395,91 մլն. դրամ, որից` պետական բյուջեի միջոցներով  560,9 մլն. դրամ` թվով 11 դպրոցների հիմնանորոգման համար այլ աղբյուրներով 1835,0 մլն. դրամ:

ՀՀ 2011թ. պետական բյուջեի հաստատումից հետո պատկերը փոխվել է հետևյալ կերպ` 677,94 մլն. դրամ 12 դպրոցների հիմնանորոգման համար (մարզպետարանի ծրագրերով 2 դպրոց, ՀՀ քաղաքաշինության նախարարության ծրագրերով 1 երաժշտական դպրոց և 9 դպրոց, որից 3-ը` ավագ):

ՀՀ կառավարության 03.02.2011թ. N 108-Ն որոշմամբ (հրատապ ծրագիր) հատկացվել է 1070,0 մլն. դրամ` 17 դպրոցների և 1 մանկապարտեզի հիմնանորոգման աշխատանքների իրականացման համար: Ծրագրում ընդգրկվել են բացառապես ՄԶԾ-ում այլ աղբյուրներով ընդգրկված դպրոցները, սակայն ՄԶԾ-ում այլ աղբյուրներով ընդգրկված 9 դպրոցների հիւմնանորոգման խնդիրը (615,0մլն.դրամ) բաց է մնում` հնարավոր ֆինանսավորման աղբյուրներ գտնելու ակնկալիքով:

ՄԶԾ-ում ընդգրկված Վանանդի դպրոցի հիմնանորոգումը 2012թ. փոխարեն իրականացվելու է 2011թ. Հայաստանի սոցիալական ներդրումների հիմնադրամի միջոցներով` 70,0 մլն. դրամ արժողությամբ:

Այգեկի դպրոցի հիմնանորոգման աշխատանքներն իրականացվում են մասնավոր ներդրողի կողմից` շուրջ 120,0 մլն. դրամ գումարով:
Հայաստանի վերականգնվող էներգետիկայի ծրագրով  2011թ. կիրականացվի թվով 2 դպրոցների մասնակի վերանորոգման աշխատանքներ` 109,9 մլն. դրամ գումարով:

<<Սի. Օ. ԷՅ. Էֆ.>> մանուկների բարեգործական հիմնադրամի կողմից կիրականացվի 1 դպրոցի հիմնանորոգման աշխատանքներ` 639997 ԱՄՆ դոլար արժողությամբ` 235,5 մլն. դրամ:
2011թ. համայնքային միջոցներով մանկապարտեզների և երաժշտական դպրոցների համար նախատեսված ներդրումների չափը կազմում է 5,65 մլն. դրամ:

1 Հանված է կրթության պահպանման ծախսերը` 5875,9 մլն.դրամ

«Հայաստան» համահայկական հիմնադրամի կողմից կիրականացվի Լուսագյուղի դպրոցի կահավորման աշխատանքներ` 4,2 մլն.դրամ արժողությամբ:  

Ընդհանուր առմամբ կրթության  ոլորտի  2011թ. կարիքների գնահատումը կազմել է շուրջ 2395,9 մլն. դրամ, իրական ներդրումները` 2293,2 մլն. դրամ:

2011 թվականի ՄԶԾ-ով նախատեսված
կրթության ոլորտի բյուջեն
             (հազ.դրամ)
	Նախատեսված միջոցառումներ
	2011թ.

 ՄԶԾ-ով նախատեսված 

կարիքները 
	2011թ. 

նախատեսված իրատեսական բյուջե
	Ֆինանսա-վորման ճեղքվածքը

	ԿՐԹՈՒԹՅՈՒՆ
	2 395 939,7
	2 293 206,7
	-102 733,0

	որից`
	 
	 
	 

	պետական բյուջե, այդ թվում`
	560 939,7
	1 817 939,7
	1 257 000,0

	Հայաստանի սոց.ներդրումների հիմնադրամ
	-
	70 000,0
	70 000,0

	դոնորներ, այդ թվում`
	-
	349 617,0
	349 617,0

	Սի.Օ.Էյ.Էֆ մանուկների բարեգործական հիմնադրամ (COAF)
	-
	235 512,5
	235 512,5

	Հայաստանի վերականգնվող էներգետիկայի ծրագիր
	-
	109 900,0
	109 900,0

	«Հայաստան» համահայկական հիմնադրամ
	-
	4204,5
	4 204,5

	համայնքային բյուջե
	-
	5 650,0
	5 650,0

	մասնավոր ներդրող
	-
	120 000,0
	120 000,0

	այլ աղբյուրներ
	1 835 000,0
	- 
	-1 835 000,0


Կրթության ոլորտի ֆինանսական ճեղքվածը մեղմելու նպատակով միջոցներ են ձեռնարկվում ֆինանսավորման այլ աղբյուրներ (միջազգային կազմակերպություններ, դոնորներ, բարերարներ) ներգրավելու ուղղությամբ:
5.2. Մշակույթ
Մշակույթի ոլորտում հիմնախնդիրները կապված են հիմնականում գրադարանների, թանգարանների, պատմամշակութային հուշարձանների, ոչ նյութական մշակութային արժեքների, արվեստի ճյուղերի պահպանման և զարգացման հետ: Ոլորտում առկա է նաև մասնագետ կադրերի սակավության և կադրերի վերապատրաստման խնդիր:

2011թ. ՄԶԾ-ով առաջարկվում են լուծել մշակույթի տների ջեռուցման  խնդիրը, բարելավել գրադարանային պայմանները, ապահովել թանգարանների հավաքածուների անվտանգությունը, ֆոնդապահոցներում և ցուցասրահներում ստեղծել կայուն ջերմախոնավային պայմաններ, 
 Մարզում մշակույթի ոլորտի զարգացման հիմնական գերակայություններն են`
1) Մարզի մշակութային կյանքի զարգացում` պետական աջակցության ընդլայնմամբ
2) Ոլորտի կադրերի պատրաստում, վերապատրաստում և վերաորակավորում
3) Նյութական և ոչ նյութական մշակութային արժեքների հավաքածուների համալրում, պահպանություն, պաշտպանություն և հանրահռչակում    
4) Մշակութային կազմակերպությունների շենքերի և շինություների հիմնանորոգում
5) Պատմական հուշարձանների պահպանություն, նորոգում, վերականգնում, բարեկարգում և օգտագործում
6) Սոցիալ-տնտեսական, իրավաքաղաքական, հոգևոր-մշակութային, կազմակերպական պայմանների ու երաշխիքների ապահովում, երիտասարդների սոցիալական կայացման, նրանց ստեղծագործ ներուժն ի շահ հասարակության առավել լիարժեք օգտագործելու համար:
ՄԶԾ-ով 2011թ. ոլորտի կարիքների գնահատումը կազմել է 292,6 մլն. դրամ, որից`
· ՀՀ պետական բյուջեի միջոցներով 2 մշակութային միջոցառումների իրականացման համար` 2,6 մլն. դրամ

· Այլ աղբյուրներով 3 մշակութային օբյեկտների (Բամբակաշատի, Ալաշկերտի և Նոր Արտագերսի մշակույթի տներ) հիմնանորոգման աշխատանքների իրականացման համար` 290,0 մլն. դրամ, ֆինանսավորման աղբյուրը  հստակեցված չէ:

       2011թ. մշակույթի ոլորտի իրական ներդրումների չափը կազմում է 225,8 մլն. դրամ,

 որից`

· պետական բյուջեի միջոցներով 205,6 մլն. դրամ (թվով 2 մշակութային միջոցառումների իրականացման համար 2,6 մլն. դրամ, Արմավիրի մարզային գրադարանի, Էջմիածնի պատկերասրահի հիմնանորոգման համար 55,1մլն.դրամ, մշակութային այլ միջոցառումների իրականացման համար` 147,9 մլն. դրամ):

· համայնքային միջոցներով 20,2 մլն.դրամ:

2011 թվականի ՄԶԾ-ով նախատեսված

մշակույթի  ոլորտի բյուջեն

     (հազ.դրամ)
	Նախատեսված միջոցառումներ
	2011թ.

 ՄԶԾ-ով նախատեսված 

կարիքները 
	2011թ. 

նախատեսված իրատեսական բյուջե
	Ֆինանսա-վորման ճեղքվածքը

	ՄՇԱԿՈՒՅԹ
	292 563,6
	225 784,7
	-66 778,9

	որից`
	 
	 
	 

	պետական բյուջե
	2 563,6
	205 618,3
	203 054,7

	համայնքային բյուջե
	- 
	20 166,4
	20 166,4

	այլ աղբյուրներ 
	290 000,0
	- 
	 -290 000,0


Մշակույթի ոլորտի ֆինանսական ճեղքվածը մեղմելու նպատակով միջոցներ են ձեռնարկվում ֆինանսավորման այլ աղբյուրներ (միջազգային կազմակերպություններ, դոնորներ, բարերարներ) ներգրավելու ուղղությամբ:
5.3. Սպորտ և երիտասարդության հարցեր
ՀՀ Արմավիրի մարզը ՀՀ մարզական նվաճումներով աչքի ընկնող տարածաշրջաններից է: 
Ֆիզիկական կուլտուրայի և սպորտի զարգացման հիմնախնդիրները հետևյալն են`
1) Մարզի ազգաբնակչության ֆիզիկական ակտիվության զարգացման, առողջության ամրապնդման և ֆիզիկական դաստիարակության անընդհատության  ապահովման նպատակով համայնքներում մարզահրապարակների և խաղահրապարակների խիստ սակավությունը: 
2) Ֆիզիկական ակտիվության զարգացման ապահովման համար նախակրթարանների և ուսումնական հաստատությունների գերակշիռ մասում  անհրաժեշտ պայմանների և մարզագույքի պակասը:
3) Համայնքների հատակագծով նախատեսված շրջակա միջավայրի կանաչապատման, խաղահրապարակների, սպորտով զբաղվելու գոտիների, հետիոտնի համար նախատեսված ճանապարհների ոչ բարվոք վիճակը:
4) Գյուղական մասնավորապես սահմանամերձ և բարձր լեռնային գոտու համայնքներում մարզական կազմակերպությունների կամ դրանց մասնաճյուղ-խմբերի խիստ սակավությունը, անհրաժեշտ մարզագույքի բացակայությունը, բնակչության ֆիզիկական ակտիվության զարգացմանն ուղղված միջոցառումների կազմակերպումը:
5) Մարզի բնակչության թվի համեմատ ոտքով և հեծանվով երթևեկողների ցածր տոկոսը:
6) Ոտքով և հեծանվով երթևեկելու համար նախատեսված ճանապարհների, խաղահրապարակների, սահադաշտերի, լողավազանների, ֆիզկուլտուրայով և սպորտով զբաղվելու այլ հնարավորությունների ստեղծման համար ՀՀ պետական բյուջեից, համայնքների բյուջեներից հատկացվող միջոցների, հովանավորչական ծրագրերի  սակավությունը:
7) Ուսումնական հավաքներ կազմակերպելու, մրցումներին մասնակցելու, մարզագույք և անհրաժեշտ բուժսարքավորումներ, դեղորայք ձեռք բերելու համար մարզական կազմակերպություններում ֆինանսական միջոցների անբավարարությունը:
8) Մարզական, մարզական-զանգվածային և բնակչության ֆիզիկական ակտիվության զարգացմանն ուղղված այլ միջոցառումների կազմակերպման համար մարզպետարանում ՀՀ պետական բյուջեից համապատասխան ֆինանսական միջոցների չնախատեսումը:
9) Հանրակրթական ուսումնական հաստատություններում` մարզադահլիճների, մարզագույքի և այլ անհրաժեշտ պայմանների բացակայությամբ պայմանավորված պետական ուսումնական ծրագրի պահանջների ոչ լիարժեք իրականացումը:
10) Հաշմանդամների շրջանում ֆիզկուլտուրային-առողջարարական միջոցառումների կազմակերպման համար անհրաժեշտ պայմանների սակավությունը:

Մարզում պետական երիտասարդական քաղաքականությունն իրականացվում է պետական կառավարման մարմինների, ՏԻՄ-երի, բարձրագույն և միջին մասնագիտական կրթական հաստատությունների, երիտասարդության հարցերով զբաղվող ՀԿ-ների և այլ մարմինների կողմից: 

 Մարզի երիտասարդության տարաբնույթ խնդիրներին լուծումներ տալու առումով կարևորվում է մարզի մի շարք` առավել մեծ քաղաքային համայնքներում ՀՀ սպորտի և երիտասարդության հարցերի նախարարության <<Երիտասարդական միջոցառումների կազմակերպման կենտրոն>> ՊՈԱԿ-ի համայնքային երիտասարդական կենտրոնների հիմնումը:
ՄԶԾ-ով 2011թ. ոլորտի կարիքների գնահատումը այլ աղբյուրներով կազմել է  125,8 մլն.դրամ` Գեղակերտի ծանրամատի մարզադպրոցի հիմնանորոգման նպատակով, որի ֆինանսավորման աղբյուրը դեռևս հստակեցված չէ: 2011թ. համայնքային միջոցներով ոլորտում իրական ներդրումների չափը կազմում է 0,8մլն.դրամ:

2011 թվականի ՄԶԾ-ով նախատեսված
սպորտի  ոլորտի բյուջեն
        (հազ.դրամ)

	Նախատեսված միջոցառումներ
	2011թ.

 ՄԶԾ-ով նախատեսված 

կարիքները 
	2011թ. 

նախատեսված իրատեսական բյուջե
	Ֆինանսա-վորման ճեղքվածքը

	ՍՊՈՐՏ ԵՎ ԵՐԻՏԱՍԱՐԴՈՒԹՅԱՆ ՀԱՐՑԵՐ
	125 780,0
	800,0
	-124 980,0

	որից`
	 
	 
	 

	համայնքային բյուջե
	-  
	800,0
	800,0

	այլ աղբյուրներ 
	125 780,0
	-  
	-125 780,0


Ոլորտի ֆինանսական ճեղքվածը մեղմելու նպատակով միջոցներ են ձեռնարկվում ֆինանսավորման այլ աղբյուրներ (միջազգային կազմակերպություններ, դոնորներ, բարերարներ) ներգրավելու ուղղությամբ:

5.4. Առողջապահություն
Բուժծառայությունների որակի և մատչելիության բարձրացումը մարզում սահմանվել է որպես ՄԶԾ-ի ոլորտային գերակա նպատակ: Այս նպատակին է միտված առողջության առաջնային օղակի պահպանման և շտապ բուժօգնության հաստատությունների նյութատեխնիկական բազայի բարելավման, կադրերի վերապատրաստման, տուբերկուլյոզի, մալարիայի, ՄԻԱՎ/ՁԻԱՀ-ի և վարակիչ այլ հիվանդությունների կանխարգելման ուղղությունները:


ՄԶԾ-ում արտացոլված առողջապահության ոլորտի գերակայությունները ներառում են` համակարգի ֆինանսավորման աղբյուրների (պետական բյուջե, ապահովագրական հիմնադրում, ուղղակի վճարումներ) հզորացումը, բուժօգնության մատչելիությունը աղքատ և սոց.անապահով խավի համար, առողջապահության համակարգում ստվերային շրջանառության կրճատումը, պարտադիր բժշկական ապահովագրության համակարգի ներդնումը, վերարտադրողական առողջության բարելավումը և ամբուլատոր պոլիկլինիկական օղակի հետագա զարգացումը: 
2011թ. կշարունակվեն Համաշխարհային բանկի կողմից կազմակերպվող ընտանեկան բժիշկների և բուժքույրերի վերապատրաստման դասընթացները, որոնց շրջանակում կվերապատրաստվեն 3 բժիշկ և 13 բուժքույր: Բացի այդ, առողջապահական հաստատությունների կառավարման արդյունավետության բարձրացման նպատակով նույն ծրագրի շրջանակում կվերապատրաստվեն 3 տնօրեն և փոխտնօրեն:
ՄԶԾ-ով 2011թ. ոլորտի կարիքների գնահատումը (այլ աղբյուրներով) կազմել է 202,0 մլն. դրամ, որից`
· թվով 3 առողջապահական օբյեկտների հիմնանորոգման համար (Վաղարշապատի հիվանդանոց, Վաղարշապատի ծննդատուն և Մեծամորի բժշկական կենտրոն)` 167,0 մլն.դրամ

· մարզին սպառնացող համաճարակային իրավիճակի  կանխարգելման միջոցառումների համար` 35,0 մլն. դրամ,

 որոնց ֆինանսավորման աղբյուրները դեռևս հստակեցված չեն:
Համաշխարհային բանկի միջոցներով 2011թ. նախատեսված է իրականացնել թվով 3 գյուղական ամբուլատորիաների հիմնանորոգման աշխատանքներ` 150,0 մլն. դրամ, Սի.Օ.Էյ.Էֆ մանուկների բարեգործական հիմնադրամ (COAF) միջոցներով կիրականացվեն 12,41 մլն. դրամի առողջապահական տարբեր ծրագրեր:

Այսպիսով, 2011թ. առողջապահության ոլորտի  իրական ներդրումների չափը կազմում է 165,41 մլն. դրամ, որից`
-պետական բյուջե

-150,0 մլն. դրամ

-դոնորներ


-12,4 մլն. դրամ

-համայնքային բյուջե

- 3,0 մլն. դրամ:

2011 թվականի ՄԶԾ-ով նախատեսված
առողջապահության ոլորտի բյուջեն
      (հազ.դրամ)

	Նախատեսված միջոցառումներ
	2011թ.

 ՄԶԾ-ով նախատեսված 

կարիքները 
	2011թ. 

նախատեսված իրատեսական բյուջե
	Ֆինանսա-վորման ճեղքվածքը

	ԱՌՈՂՋԱՊԱՀՈՒԹՅՈՒՆ
	202 000,0
	165 410,0
	-36 590,0

	որից`
	 
	 
	 

	պետական բյուջե, այդ թվում`
	-
	150 000,0
	150 000,0

	Համաշխարհային բանկ
	-
	150 000,0
	150 000,0

	դոնորներ, այդ թվում`
	-
	12 410,0
	12 410,0

	Սի.Օ.Էյ.Էֆ մանուկների բարեգործական հիմնադրամ (COAF)
	-
	12 410,0
	12 410,0

	համայնքային բյուջե
	-
	3 000,0
	3 000,0

	այլ աղբյուրներ
	202 000,0
	-
	-202 000,0


Ոլորտի ֆինանսական ճեղքվածը մեղմելու նպատակով միջոցներ են ձեռնարկվում ֆինանսավորման այլ աղբյուրներ (միջազգային կազմակերպություններ, դոնորներ, բարերարներ) ներգրավելու ուղղությամբ:
5.5. Սոցիալական  պաշտպանություն
ՄԶԾ-ով 2011թ. առաջարկվում է իրականացնել հետևյալ միջոցառումները` հաշմանդամներին (հատկապես հաշմանդամ երեխաներին) վերականգնողական և տեխնիկական այլ միջոցներով ապահովումը, ինչպես նաև նրանց հասարակության մեջ ինտեգրելու ծրագրերի իրականացումը, ծերերի համար ցերեկային խնամքի կենտրոնների և տնային պայմաններում խնամքի ծառայության գործարկումը և կատարելագործումը, փախստականներին հասարակությանը ինտեգրվելու ծրագրերի իրագործումը, գործազուրկների մասնագիտական վերապատրաստումները և նրանց առնվազն ժամանակավոր զբաղվածության ապահովումը` վարձատրվող հասարակական աշխատանքների ծրագրերի ընդլայնումը, սոցիալական և այլ իրավունքների վերաբերյալ խորհրդատվական ծառայությունների զարգացումը:

5.6. Ընտանիքի, կանանց և երեխաների իրավունքների պաշտպանություն
Ընտանիքի, կանանց և երեխաների իրավունքների պաշտպանության ոլորտում (մարզի միակողմանի և երկկողմանի ծնողազուրկ, հաշմանդամ, անապահով, սոցիալական և բարոյահոգեբանական դժվարություններ կրող ընտանիքների երեխաների նկատմամբ) նախատեսվում է իրականացնել հետևյալ բարեփոխումները` երեխաների իրավունքների պաշտպանությունն իրականացնող բոլոր պետական և ոչ պետական կառույցների սերտ համագործակցության ապահովում, մանկապարտեզների շենքերի վերանորոգում, երեխաների ազատ ժամանցի կազմակերպման նպատակով խաղահրապարակների ստեղծում, ներառական կրթության կազմակերպում և թեքահարթակների առկայության ապահովում:

6.ԳՅՈՒՂԱՏՆՏԵՍՈՒԹՅՈՒՆ

 ՀՀ Արմավիրի մարզի բնակչության զբաղվածության մեծ մասը բաժին է ընկնում գյուղատնտեսությանը, որի զարգացման գլխավոր նպատակն է բուսաբուծության` խաղողագործության, բանջարաբուծության, պտղաբուծության ճյուղերի և անասնապահության հետևողական ինտենսիվացման շնորհիվ գյուղատնտեսական մթերքների արտադրության ավելացումը, որը կբերի գյուղացիական տնտեսությունների եկամուտների  աճին և աղքատության կրճատմանը: 
ՄԶԾ-ում արտացոլված ոլորտի գերակայություններն են` մարզի հողային և մարդկային ռեսուրսների հետևողական և արդյունավետ օգտագործումը, բուսաբուծական մթերքների, բոստան-բանջարանոցային և կերային մշակաբույսերի արտադրության ծավալների և նրանց ապրանքայնության մակարդակի հնարավորինս ավելացումը, ոռոգման համակարգի բարելավումը, անասնաբուծական ծառայությունների բարելավման միջոցով գյուղատնտեսական կենդանիների մթերատվության, անասնապահական մթերքների որակի, արտադրության արդյունավետության և ապրանքայնության մակարդակի բարձրացումը, հակակարկտային կայանքների թվի ավելացումը, գյուղատնտեսական վարկերի հասանելիության ապահովումը աղքատ գյուղացիական տնտեսություններին և գյուղատնտեսական ձեռնարկություններին, գյուղատնտեսական արտադրությամբ զբաղվելու ռիսկը մեղմելու նպատակով մարզում գյուղատնտեսության ապահովագրական համակարգի ներդնումը և զարգացումը, մարզում գյուղատնտեսական մթերքների  վերամշակվող ձեռնարկությունների թվի ավելացումը, մարզում հողերի կատեգորիաների ուսումնասիրման, ճշգրտման և վերահսկողության իրականացումը, գյուղտեխնիկայով ապահովվածության մակարդակի և տեխնիկայի օգտագործման արդյունավերտության բարձրացումը, հողերի խոշորացման և գյուղացիական տնտեսությունների միավորման շահագրգռումը, գյուղատնտեսության ոլորտում իրականացվող միջոցառումների մասին բնակչության իրազեկումը:
ՄԶԾ-ով 2011թ. ոլորտի կարիքների գնահատումը կազմել է  3757,2 մլն. դրամ, որից` պետական բյուջեով միջոցներով 27,5 մլն. դրամ, <<Հազարամյակի մարտահրավեր հիմնադրամ-Հայաստան>> ծրագրով` 2400,0 մլն. դրամ և այլ աղբյուրներով` 1329,7 մլն. դրամ:
Կատարված փոփոխության* արդյունքում գյուղատնտեսության ոլորտի կարիքների գնահատումը կազմել է շուրջ 10747,1 մլն. դրամ:

2011թ. գյուղատնտեսության ոլորտում իրական ներդրումների չափը կազմում է 3998,2 մլն. դրամ, որից` պետական բյուջեի միջոցներով 3984,3 մլն. դրամ (այդ թվում` Համաշխարհային բանկի միջոցներով` 3187,3 մլն. դրամ), համայնքային միջոցներով` շուրջ 14,0 մլն. դրամ: 

	Նախատեսված միջոցառումներ
	2011թ.

 ՄԶԾ-ով նախատեսված 

կարիքները 
	2011թ. 

նախատեսված իրատեսական բյուջե
	Ֆինանսա-վորման ճեղքվածքը

	ԳՅՈՒՂԱՏՆՏԵՍՈՒԹՅՈՒՆ*
	10 747 089,0
	3 998 244,1
	-6 748 844,9

	որից`
	
	
	

	պետական բյուջե, այդ թվում`
	5 614 839,0
	3 984 284,7
	-1 630 554,3

	Համաշխարհային բանկ
	3 187 339,0
	3 187 339,0
	0,0

	<<Հազարամյակի մարտահրավեր հիմնադրամ-Հայաստան>>
	2 400 000,0
	-
	-2 400 000,0

	համայնքային բյուջե
	-
	13 959,4
	13 959,4

	այլ աղբյուրներ 
	5 132 250,0
	-
	-5 132 250,0


*  Փոփոխությունը կատարվել է 16.02.2011թ. մարզպետարանում ՀՀ փոխվարչապետ, տարածքային կառավարման նախարար Ա.Գևորգյանի անցկացրած ՏԱՊ-ի քննարկման արդյունքում:

Գյուղատնտեսության ոլորտի ֆինանսական ճեղքվածը մեղմելու նպատակով միջոցներ են ձեռնարկվում ֆինանսավորման այլ աղբյուրներ (միջազգային կազմակերպություններ, դոնորներ, բարերարներ) ներգրավելու ուղղությամբ:

7. ԲՆԱՊԱՀՊԱՆՈՒԹՅՈՒՆ
Մարզի բնապահպանական հիմնախնդիրները կապված են աղակալված և դեգրադացված հողերի դեմ պայքարի միջոցառումների, հողերի էռոզիայի դեմ պայքարի, կենսաբազմազանության պահպանման, օգտակար հանածոների և ջրային պաշարների պահպանման, արդյունավետ օգտագործման, տարբեր տեսակի թափոնների և կենցաղային աղբի հավաքման, տեղափոխման, տեղադրման, վնասազերծման և վերամշակման և բնակչությանը խմելու մաքուր ջրով ապահովելու պլանի արդյունավետ իրականացման հետ, որը կարող է երաշխավորել մարզում բնապահպանական իրավիճակի  բարելավման կայուն հիմքերը:

ՄԶԾ-ով 2011թ. ոլորտի կարիքների գնահատումը այլ աղբյուրներով կազմել է 7500,0 մլն. դրամ` 5000 հա աղուտ-ալկալի հողերի աղազերծման, մերձարաքսյան ենթագոտու 2000հա նախկին ավազահանքերի տարածքների վերականգնողական աշխատանքների իրականացման, այդ բազայի վրա ձկնաբուծության զարգացման, ինչպես նաև կենցաղային աղբի վերամշակման կազմակերպման նպատակով: Ֆինանսավորման աղբյուրները հստակեցված չեն:
2011թ. բնապահպանության ոլորտում իրական ներդրումների չափը պետական բյուջեի միջոցներով կազմում է 13,9 մլն. դրամ, հատկացվել է Մեծամոր քաղաքի <<Ռադիոակտիվ թափոնների վնասազերծում>> ՓԲԸ-ին:

	Նախատեսված միջոցառումներ
	2011թ.

 ՄԶԾ-ով նախատեսված 

կարիքները 
	2011թ. 

նախատեսված իրատեսական բյուջե
	Ֆինանսա-վորման ճեղքվածքը

	ԲՆԱՊԱՀՊԱՆՈՒԹՅՈՒՆ
	7 500 000,0
	13 900,0
	-7 486 100,0

	որից`
	
	
	

	պետական բյուջե
	-
	13 900,0
	13 900,0

	համայնքային բյուջե
	-
	-
	-

	այլ աղբյուրներ 
	7 500 000,0
	-
	-7 500 000,0


Բնապահպանության ոլորտի ֆինանսական ճեղքվածը մեղմելու նպատակով միջոցներ են ձեռնարկվում ֆինանսավորման այլ աղբյուրներ (միջազգային կազմակերպություններ, դոնորներ, բարերարներ) ներգրավելու ուղղությամբ:
8. ԶԲՈՍԱՇՐՋՈՒԹՅՈՒՆ
Մարզում տուրիզմը թերևս թույլ է զարգացած, պատճառը տուրիզմի հիմնական ենթակառուցվածքների բացակայությունն է և մարզի տուրիստական ռեսուրսների վատ ուսումնասիրությունը: Անհրաժեշտ է իրականացնել մարզի զբոսաշրջության վարկանիշը բարձրացնելուն ուղղված միջոցառումներ` ստեղծել մարզը ներկայացնող եռալեզու բուկլետ, մշակել մարզի տուրիստական պոտենցիալը ներկայացնող տուր-փաթեթներ և դրանք առաջադրել տուրիստական միջազգային կազմակերպություններին:

Մարզի գյուղատնտեսական մասնագիտացումը հետաքրքիր առավելություն է ներկայացնում գյուղական տուրիզմի զարգացման համար: Էկոլոգիապես մաքուր և համային բարձր արժեքներով օժտված գյուղատնտեսական մթերքները առանձնակի նշանակություն ունեն տուրիզմի տեսանկյունից, որը կարող է դառնալ տուրիստների սպասարկման կարևոր բաղկացուցիչ մասերից մեկը:


Տուրիզմի զարգացման համար խոչընդոտ է հանդիսանում ինչպես  համապատասխան տարածքներում հյուրանոցային հարմարությունների և հյուրընկալական տների սակավությունը, կենցաղային ոչ բավարար պայմաններով, այնպես էլ  ճանապարհների անբարեկարգ վիճակն ու տրանսպորտի  բացակայությունը:   
Ոլորտում ՄԶԾ-ով նախատեսված է իրականացնել հետևյալ միջոցառումները` այցելուների կենտրոնի ստեղծում, հենակետային տուրիստական կենտրոնների առանձնացում և դրանց շուրջ ենթակառուցվածքների (ավտոկանգառներ, սննդի օբյեկտներ, հուշանվերների խանութներ) ստեղծում, ամենամյա կազմակերպվող Բերքի, Խաղողօրհնեքի, Տերն Ընդ Առաջի և Զատկի  տոնակատարությունների ընդլայնում, գիդերի, տուր-օպերատորների, ուղեկցողների, <<Մահճակալ և նախաճաշ>> հյուրընկալական տների տերերի, սպասարկման ոլորտի աշխատողների համար ուսուցման, հեծանվավազքի, ձկնորսության միջոցառումների կազմակերպում, ըստ թեմատիկ երթուղիների քարտեզների կազմել և հրատարակում, Արմավիրի  մարզի տուրիստական ինտերնետային կայքի ստեղծում, տեսարժան վայրերը տանող ճանապարհի երկարությամբ մարզի տեսարժան վայրերի նկարների, հուշանվերների կրպակներ տեղադրում, փոքրիկ սրճարանների կառուցում և մարզի գովազդը արտաքին և ներքին  տուրիստական շուկաներում կազմակերպում:

ՄԶԾ-ով 2011թ. ոլորտի կարիքների գնահատումը այլ աղբյուրներով կազմել է      13,0մլն. դրամ` արտաքին և ներքին շուկաներում գոյություն ունեցող  զբոսաշրջության ոլորտի կազմակերպությունների հետ սերտ համագործակցության (մարզի գովազդի կազմակերպում, ինտերնետային կայքի վարում), թանգարանների կողմից գիդերի, տուր-օպերատորների, ուղեկցողների ուսուցման, քարտեզների, գրքույկների, տեղեկատվական բուկլետների հրատարակման, ազգային տոնակատարությունների ընդլայնված կազմակերպման նպատակով: Ֆինանսավորման աղբյուրները հստակեցված չեն:
Մարզի զբոսաշրջության զարգացմանը լուրջ խթան կհանդիսանա Շահումյան, Աղավնատուն, Նոր Կեսարիա, Արգավանդ, Այգեշատ (Էջմ.) համայնքների եկեղեցիների վերաբացումը:  

Զբոսաշրջության առումով Արմավիրի մարզն առավել գրավիչ դարձնելու նպատակով կիրականացվեն մարզի տեսարժան վայրերի, պատմամշակութային հուշարձանների, եկեղեցիների գովազդման աշխատանքներ ինչպես մարզպետարանի ինտերնետային կայքով, այնպես էլ տուրիստական գործակալությունների միջոցով:

զբոսաշրջության ոլորտի բյուջեն
            (հազ.դրամ)                                                                                                                                                
	Նախատեսված միջոցառումներ
	2011թ.

 ՄԶԾ-ով նախատեսված 

կարիքները 
	2011թ. 

նախատեսված իրատեսական բյուջե
	Ֆինանսա-վորման ճեղքվածքը

	ԶԲՈՍԱՇՐՋՈՒԹՅՈՒՆ
	13 000,0
	-
	-13 000,0

	որից`
	
	
	

	պետական բյուջե
	-
	-
	-

	համայնքային բյուջե
	-
	-
	-

	այլ աղբյուրներ 
	13 000,0
	-
	-13 000,0


Զբոսաշրջության ոլորտի ֆինանսական ճեղքվածը մեղմելու նպատակով միջոցներ են ձեռնարկվում ֆինանսավորման այլ աղբյուրներ (միջազգային կազմակերպություններ, դոնորներ, բարերարներ) ներգրավելու ուղղությամբ:

9.ՔԱՂԱՔԱՇԻՆՈՒԹՅՈՒՆ

 Մարզի քաղաքաշինության ոլորտի հիմնախնդիրները կապված են բնակավայրերի քաղաքաշինական ծրագրային փաստաթղթերի մշակման, հանրակրթական դպրոցների, առողջապահական, մշակութային, նախադպրոցական, մարզական օբյեկտների, բազմաբնակարան և վարչական շենքերի հիմնանորոգման, բնակարանաշինության, բնակավայրերի  բարեկարգման,  բազմաբնակարան  շենքերի  կառավարման  գործին  պետական  աջակցության, ինչպես նաև քաղաքաշինական  այլ խնդիրների հետ:


Կրթական, մշակութային և մարզական օբյեկտեների հիմնանորոգումների համար նախատեսված միջոցները ներկայացված են համապատասխան ոլորտների հատվածներում:

ՄԶԾ-ով 2011թ. ոլորտի կարիքների գնահատումը այլ աղբյուրներով կազմել է 1025,5 մլն. դրամ, որից`
- Բազմաբանակարան բնակելի շենքերի ամրացման և վերականգնման աշխատանքներ թվով 2 բնակելի շենքերի համար` 157,0 մլն դրամ:
- Բնակֆոնդի նորոգում ծրագրով 610,0 մլն. դրամ (ՀՀ կառավարության 03.02.2011թ. N 108-Ն որոշմամբ (հրատապ ծրագիր) հատկացվել է 150,0 մլն. դրամ), մնացորդային 460,0 մլն. դրամ գումարի ֆինանսավորման աղբյուրը դեռևս հստակեցված չէ: 

- ԲԳՎ ծրագրով` 108,5 մլն. դրամ, ֆինանսավորման աղբյուրը հստակեցված չէ: 

- Համայնքների գլխավոր հատակագծերի և օբյեկտների նախագծանախահաշվային փաստաթղթերի կազմման համար` 30,0 մլն. դրամ (ՀՀ կառավարության 03.02.2011թ. N 108-Ն որոշմամբ (հրատապ ծրագիր) հատկացվել է 80,0 մլն. դրամ), խնդիրը լուծված է:
- Արմավիր քաղաքի Նորապատ թաղամասում օդերևութաբանական կայանի շենքի կառուցման համար` 120,0 մլն. դրամ  ֆինանսավորման աղբյուրը հստակեցված չէ:
Այսպիսով,  քաղաքաշինության ոլորտի  2011թ. կարիքների գնահատումը կազմել է 1025,5 մլն. դրամ, իրական ներդրումները` 230,0 մլն. դրամ:

քաղաքաշինության ոլորտի բյուջեն
       (հազ.դրամ)                                                                                                                                                
	Նախատեսված միջոցառումներ
	2011թ.

 ՄԶԾ-ով նախատեսված 

կարիքները 
	2011թ. 

նախատեսված իրատեսական բյուջե
	Ֆինանսա-վորման ճեղքվածքը

	ՔԱՂԱՔԱՇԻՆՈՒԹՅՈՒՆ
	1 025 500,0
	230 000,0
	-795 500,0

	որից`
	
	
	

	պետական բյուջե
	-
	230 000,0
	230 000,0

	համայնքային բյուջե
	-
	-
	-

	այլ աղբյուրներ 
	1 025 500,0
	-
	-1 025 500,0


Ոլորտի ֆինանսական ճեղքվածը մեղմելու նպատակով միջոցներ են ձեռնարկվում ֆինանսավորման այլ աղբյուրներ (միջազգային կազմակերպություններ, դոնորներ, բարերարներ) ներգրավելու ուղղությամբ:
10. ՄԱՐԶԱՅԻՆ  ԵՎ  ՀԱՄԱՅՆՔԱՅԻՆ  ԵՆԹԱԿԱՌՈՒՑՎԱԾՔՆԵՐ

10.1.Ճանապարհաշինություն, տրանսպորտային ենթակառուցվածքներ

Մարզի թվով 95 համայնքներ ապահովված են տրանսպորտային կապով մարզկենտրոնի հետ: Մարզկենտրոնի հետ տրասպորտային կապ չունի միայն Բաղրամյանի տարածաշրջանի Արգինա համայնքը, որի միկրոավտոբուսային երթուղու համար բազմիցս հայտարարվել է մրցույթ, սակայն մրցույթին մասնակցության հայտ չի ներկայացվել:

2011թ. ծրագրվում է ավելացնել և թարմացնել երթուղիները սպասարկող շարժակազմը, իսկ ճանապարհաշինության բնագավառում` ավարտել ամբողջ ճանապարհային ցանցի նորոգումը:

 
ՄԶԾ-ով 2011թ. ոլորտի կարիքների գնահատումը կազմել է 737,6 մլն. դրամ, որից`

· ՀՀ պետական բյուջեի միջոցներով 35,6 մլն. դրամ (մարզային նշանակության ավտոճանապարհների ձմեռային, ընթացիկ պահպանման և շահագործման համար), որն ամբողջությամբ ընդգրվել է հաստատված 2011թ. պետական բյուջեում:

· Այլ աղբյուրներով 702,0 մլն. դրամ` ճանապարհների և կամուրջների հիմնանորոգման աշխատանքներ իրականացնելու համար:
Ճանապարհաշինության ոլորտի 2011թ. իրական ներդրումների չափը կազմում է 2466,3մլն. դրամ, որից`

·  պետական բյուջեի միջոցներով 2431.7 մլն. դրամ (այդ թվում` Համաշխարհային բանկի կենսական նշանակության ճանապարհների բարելավման ծրագրի երկրորդ լրացուցիչ ֆինանսավորման ծրագրով 2396,1 մլն. դրամ):

·  համայնքային միջոցներով 
 34,6 մլն. դրամ:

 իրատեսական բյուջեն
           (հազ.դրամ)                                                                                                                                                
	Նախատեսված միջոցառումներ
	2011թ.

 ՄԶԾ-ով նախատեսված 

կարիքները 
	2011թ. 

նախատեսված իրատեսական բյուջե
	Ֆինանսավորման ճեղքվածքը

	ՃԱՆԱՊԱՐՀԱՇԻՆՈՒԹՅՈՒՆ
	737 619,0
	2 466 364,9
	1 728 745,9

	որից`
	
	
	

	պետական բյուջե, այդ թվում`
	35 619,0
	2 431 758,6
	2 396 139,6

	Համաշխարհային բանկ
	-
	2 396 139,6
	2 396 139,6

	համայնքային բյուջե
	-
	34 606,3
	34 606,3

	այլ աղբյուրներ 
	702 000,0
	-
	-702 000,0


10.2. Ջրամատակարարում
Ոլորտի քաղաքականությունը հիմնականում ուղղված է բնակչության կայուն, հասանելի,  մատչելի և որակյալ խմելու ջուր մատակարարելու խնդրին, որը ուղղակիորեն կնպաստի աղքատության կրճատմանը մարզում:
Ջրամատակարարող ընկերությունների կառավարման համակարգի  բարելավումը  կնպաստի մատուցվող ծառայությունների որակի բարձրացմանը: Այդ ընկերությունների ֆինանսական կենսունակությունը պայմանավորված է շահագործման ծախսերի արդյունավետությամբ  և վճարների հավաքագրման մակարդակի  բարելավմամբ:  Բացի այդ, անհրաժեշտ է նվազեցնել ջրի կորստի մակարդակը, որը հիմնականում ջրամատակարարման  ցանցերի անմխիթար  վիճակի  հետևանք է:

Խմելու ջուրը ռազմավարական ռեսուրս է և ոլորտի խնդիրները հետևյալն են`
1) ջրամատակարարման համակարգի պահպանման և վերականգնման համար անհրաժեշտ ռեսուրսների բացակայություն
2) ջրի կորուստ
3) համայնքի կողմից ուշադրության պակաս
4) ջրի հաշվառման համակարգի ներդնում
5) գանձումների ցածր մակարդակ
6) որակի խնդիրներ
7) մատակարարվող ջրի քանակի հետ կապված խնդիրներ:
Ջրահեռացման համակարգի բարելավմանն ուղղված ներդրումների  հիմնական նպատակն է նվազեցնել շրջակա միջավայրի  շարունակական աղտոտումը համայնքներից եկող կեղտաջրերով, ինչպես նաև բարձրացնել առողջապահական ցուցանիշները` կեղտաջրերի մաքրման համակարգի բարելավման միջոցով` կիրառելով աէրացման և մաքրման մեխանիկական եղանակներ  մարզի  բոլոր  համայնքներում:
ՄԶԾ-ով 2011թ. ոլորտի կարիքների գնահատումը կազմել է 4492,5 մլն. դրամ (Մեծամոր քաղաքում կեղտաջրերի մաքրման, քլորացման կայանների, ռեզերվային ավազանի կառուցման, Դալարիկ համայնքում խմելու ջրի խորքային հորի հորատման, Նորապատ համայնքի  ներտնտեսային ցանցի, ինչպես նաև Նորապատից Արմավիր քաղաքին հանձնված թվով 5 բազմաբնակարան շենքերի ներքին ցանցերի հիմնանորոգման, քլորակայանների կառուցման, թվով 76 համայնքների խմելու ջրամատակարարման ցանցերի հիմնանորոգման, ջրահեռացման ցանցերի (կոյուղագծերի), կոյուղաջրերի մաքրման ավազների (սեպտիկների) կառուցման նպատակով):
2011թ. ոլորտի իրական ներդրումների չափը կազմել է 748,8 մլն. դրամ, որից`

· պետական բյուջեի միջոցներով 650,5 մլն. դրամ, այդ թվում` ՀՀ կառավարության 03.02.2011թ. N 108-Ն որոշմամբ (հրատապ ծրագիր) հատկացվել է 30,0 մլն.դրամ` գ.Տարոնիկի ներքին ջրամատակարարման ցանցի կառուցման համար 25,0 մլն. դրամ, գ.Արաքսում (Էջմ.) 1 խորքային հորի հորատման համար 5,0 մլն. դրամ), Ասիական զարգացման բանկի ֆինանսավորմամբ 105,0 մլն. դրամ, Համաշխարհային բանկի ֆիանսավորմամբ 16,1 մլն. դրամ
· այլ աղբյուրներով 48,3 մլն. դրամ (<<Նոր Ակունք>> ՓԲԸ միջոցներով 20,3 մլն. դրամ, <<Հայջրմուղկոյուղի>> ՓԲԸ միջոցներով 28,0 մլն. դրամ)
· համայնքային միջոցներով շուրջ 50,0 մլն.դրամ:

ՄԶԾ-ով 2011թվականի ջրամատակարարման և ջրահեռացման ոլորտի 
կարիքները և իրատեսական բյուջեն
       (հազ.դրամ)                                                                                                                                                
	Նախատեսված միջոցառումներ
	2011թ.

 ՄԶԾ-ով նախատեսված 

կարիքները 
	2011թ. 

նախատեսված իրատեսական բյուջե
	Ֆինանսա-վորման ճեղքվածքը

	ԽՄԵԼՈՒ ՋՐԱՄԱՏԱԿԱՐԱՐՈՒՄ ԵՎ ՋՐԱՀԵՌԱՑՈՒՄ
	4 492 548,0
	748 789,4
	-3 743 758,6

	որից`
	
	
	

	պետական բյուջե, այդ թվում`
	-
	650 496,4
	650 496,4

	Ասիական զարգացման բանկ
	-
	105 000,0
	105 000,0

	Համաշխարհային բանկ
	-
	16 096,4
	16 096,4

	համայնքային բյուջե
	-
	49 993,0
	49 993,0

	այլ աղբյուրներ 
	4 492 548,0
	48 300,0
	-4 444 248,0


Ոլորտի ֆինանսական ճեղքվածը մեղմելու նպատակով միջոցներ են ձեռնարկվում ֆինանսավորման այլ աղբյուրներ (միջազգային կազմակերպություններ, դոնորներ, բարերարներ) ներգրավելու ուղղությամբ:

10.3. Գազամատակարարում

Արմավիրի մարզը համարվում է հանրապետությունում ամենագազաֆիկացված մարզերից մեկը: Մարզի 97 համայնքներց 85-ը գազաֆիկացված են: 
ՄԶԾ-ով 2011թ. ոլորտի կարիքների գնահատումը այլ աղբյուրներով կազմել է 1437,2 մլն. դրամ (մարզի Երվանդաշատ, Բագարան, Շենիկ, Ֆերիկ համայնքների, Բաղրամյանի գյուղի <<Ծածկ>> և Արմավիր քաղաքի 107 և 108  թաղամասերի գազաֆիկացման աշխատանքներն իրականացնելու նպատակով): 
2011թ. ոլորտի իրական ներդրումների չափը կազմում է 843,06 մլն. դրամ, որից`

· պետական բյուջեի միջոցներով 818,34 մլն. դրամ (Գյուղատնտեսական զարգացման միջազգային հիմնադրամ (IFAD) ծրագրով Բագարան և Երվանդաշատ համայնքների գազաֆիկացում)
· համայնքային միջոցներով` 24,72 մլն. դրամ:

ՄԶԾ-ով 2011թվականի գազամատակարարման ոլորտի
 կարիքները և իրատեսական բյուջեն
       (հազ.դրամ)                                                                                                                                                
	Նախատեսված միջոցառումներ
	2011թ.

 ՄԶԾ-ով նախատեսված 

կարիքները 
	2011թ. 

նախատեսված իրատեսական բյուջե
	Ֆինանսա-վորման ճեղքվածքը

	ԳԱԶԱՄԱՏԱԿԱՐԱՐՈՒՄ
	1 437 200,0
	843 057,9
	-594 142,1

	որից`
	 
	 
	 

	պետական բյուջե, այդ թվում`
	-
	818 340,0
	818 340,0

	Գյուղատնտեսության զարգացման միջազգային հիմնադրամ (IFAD)
	- 
	818 340,0
	818 340,0

	համայնքային բյուջե
	- 
	24 717,9
	24 717,9

	այլ աղբյուրներ
	1 437 200,0
	- 
	-1 437 200,0


Ոլորտի ֆինանսական ճեղքվածը մեղմելու նպատակով միջոցներ են ձեռնարկվում ֆինանսավորման այլ աղբյուրներ (միջազգային կազմակերպություններ, դոնորներ, բարերարներ) ներգրավելու ուղղությամբ:
10.4. Էներգետիկա

Մարզում  նախատեսվում է կառուցել 1060ՄՎտ դրվածքային հզորությամբ նոր միջուկային էներգաբլոկ: Նոր միջուկային էներգաբլոկի թողարկումը կապահովի Հայաստանի էներգետիկ անվտանգության ու անկախության, ինչպես նաև բնապահպանական անհրաժեշտ մակարդակ: Առաջիկա տարիներին կմեկնարկվի նոր էներգաբլոկի շինարարությունը, որն էլ իր հերթին կնպաստի մարզում հարյուրավոր նոր աշխատատեղերի ստեղծմանը: 

11.  ՏԱՐԱԾՔԱՅԻՆ   ԿԱՌԱՎԱՐՈՒՄ,   ՏԵՂԱԿԱՆ   ԻՆՔՆԱԿԱՌԱՎԱՐՈՒՄ   ԵՎ ՔԱՂԱՔԱՑԻԱԿԱՆ   ՀԱՍԱՐԱԿՈՒԹՅՈՒՆ
11.1. Տարածքային կառավարում
Պետական կառավարման համակարգի արդյունավետության բարձրացման նպատակով կարևոր է նաև մարզպետարանի և նրանում յուրաքանչյուր աշխատատեղի համապատասխանեցումը ժամանակակից չափանիշներին` հագեցնելով մարզպետարանը համապատասխան տեխնիկայով, համակարգչային ծրագրերով և տեղեկատվության ստացման ժամանակակից միջոցներով: Վերջինս ենթադրում է նաև նոր որակական պահանջներ մարզպետարանի աշխատակիցների նկատմամբ, ինչի համար միայն քաղաքացիական ծառայության համակարգի ներդրման շրջանակներում իրականացվող ուսուցումը բավարար չէ։ Այս նպատակին կարելի է հասնել նաև լրացուցիչ ուսուցման շնորհիվ։
Տարածքային կառավարման համակարգի արդյունավետությունը պահանջում է բարելավել մարզպետի և գործադիր իշխանության մարմինների տարածքային ծառայությունների գործունեությունը: Մասնավորապես, անհրաժեշտ է նորմատիվ իրավական ակտերում փոփոխություններ և լրացումներ կատարելու միջոցով, մեխանիզմներ մշակել, համաձայն որոնց` գործադիր իշխանության մարմինների տարածքային ծառայությունները պետք է տեղեկատվություն և հաշվետվություններ ներկայացնեն մարզպետին իրենց գործունեության, ինչպես նաև տվյալ ոլորտը բնութագրող ցուցանիշների մասին: Միաժամանակ մարզպետը պետք է հնարավորություն ունենա հանձնարարականներ տալ համապատասխան ստորաբաժանումների ղեկավարներին, ինչը պետք է ամրագրված լինի նրանց պաշտոնների անձնագրերում:
Տարածքային կառավարման հիմնական գերակայություններից մեկը 2011թ. համար հանդիսանում է մարզային և տեղական իշխանությունների փոխհարաբերությունների կարգավորումը, որը հնարավորություն կտա մարզպետարանին իրականացնել իրավական և մասնագիտական վերահսկողություն ինքնակառավարման մարմինների, համայնքների ղեկավարների, ինչպես նաև ավագանիների կողմից իրականացվող գործառույթների ու կայացվող որոշումների նկատմամբ: Անհրաժեշտ է նաև միջոցներ ձեռնարկել մարզպետարանի և համայնքների միջև միասնական տեղեկատվական ցանց ստեղծելու ուղղությամբ, որը կլինի արագ, հասանելի և կբարձրացնի համայնքների իրազեկությունը:

Տարածքային կառավարման բնագավառում գործունեության կարևորագույն ուղղություններն են.

1) Կանոնակարգել մարզպետարանի, ՏԻՄ-երի, ինչպես նաև ոչ պետական հատվածի փոխհարաբերությունները: 
2) Մասնագիտական հսկողության արդյունավետ կազմակերպման համար կառավարության կողմից անհրաժեշտ է մշակել և սահմանել պետության կողմից պատվիրակված լիազորությունների իրականացման կարգերն ու չափորոշիչները, ինչը կնպաստի ինչպես այդ լիազորությունների արդյունավետ իրականացմանը, այնպես էլ դրանց կատարման նկատմամբ պատշաճ հսկողության սահմանմանը:
3) Վերահսկողության գործառույթի հստակեցմանը զուգահեռ` ավելի մեծ կարևորություն տալ մարզպետարանի համակարգման գործառույթին, ելնելով ԿԶԾ-ով ամրագրված զարգացման ու աղքատության հաղթահարման գերակայությունների տրամաբանությունից:
4) Վերանայել մարզային զարգացման պլանավորման բնագավառում մարզպետարանի գործառույթները, պարտականություններն ու իրավասությունները:
5) ՀՀ օրենսդրությամբ սահմանված կարգով բնորոշել <<Տարածքային կառավարման մարմին>> հասկացությունը, որը դեռևս հստակեցված չէ:
6) Մշակել մարզպետարանի և մարզում գործող պետական կառավարման մարմինների միջև տեղեկատվական հոսքերի կարգավորման հայեցակարգ, որը թույլ կտա միասնականացնել սոցիալ-տնտեսական զարգացման խնդիրներին վերաբերող տվյալները, ստեղծել միասնական տվյալների բանկ, որը կհանդիսանա մարզային կյանքի բոլոր բնագավառների համար պաշտոնական տեղեկատվության աղբյուր: Այս ուղղությամբ հատկապես կարևորվում է ԱՎԾ-ի տարածքային ստորաբաժանումների հետ փոխհարաբերությունների արդյունավետության բարձրացումը:
7) Հստակեցնել, պարզեցնել և արդյունավետ դարձնել մարզպետարանի կողմից ՏԻՄ-երին տրամադրվող մեթոդաբանական օգնությունը, դրա տրամադրման մեխանիզմը:
8) Մարզային զարգացման գործընթացներում Արմավիրի մարզի խորհրդի դերը բարձրացնելու անհրաժեշտության դեպքում լրացուցիչ օրենսդրական հիմքեր ապահովելու նպատակով, ուսումնասիրել Արմավիրի մարզի խորհրդի գործող իրավասությունների շրջանակը: Արմավիրի  մարզպետարանում կուտակվել է մեծ փորձ, որը հիմք է դնում մարզպետարանի և մարզի հասարակության միջև համատեղ գործողությունների իսկապես արդյունավետ իրականացման և դրանց հետագա զարգացման համար:
9) Մշակել ոլորտային աշխատանքային խմբերի, մարզային զարգացման հանձնաժողովների, մարզի ՓՄՁ ԶՄԽ-ի կազմավորման մեխանիզմները, մշակել և հաստատել նրանց անդամների պարտականությունների և իրավասությունների ցանկը:
10) Պարզեցնել և արդյունավետ դարձնել մարզպետարանի կողմից ՏԻՄ-երին տրամադրվող մեթոդաբանական օգնությունը, դրա տրամադրման մեխանիզմը:
   2011թ. ևս կշարունակվի քաղաքացիական ծառայողների վերապատրաստման գործընթացը: Քաղաքացիական ծառայության մեջ ատեստավորման համակարգը քիչ է տարբերվում մրցութային  համակարգ մուտք գործելու գործընթացից: Անհրաժեշտ է այն դարձնել ավելի արդյունավետ և համակարգում աշխատող քաղաքացիական ծառայողների նկատմամբ կիրառել ավելի տարբերակված մոտեցում` հաշվի առնելով նրանց քաղաքացիական ծառայության ստաժը, փորձը:
11.2. Տեղական ինքնակառավարում

Տեղական ինքնակառավարման բնագավառի գերակայություններն են`
1) ամրապնդել ու զարգացնել համայնքների բյուջետային կարողությունները, ինչպես   նաև բարձրացնել բյուջեների հավաքագրման մակարդակը
2) ավարտել համայնքների սահմանների ճշգրտման և քարտեզագրման աշխատանքները
3) նպաստել միջհամայնքային միավորումների ստեղծմանը
4) մեթոդաբանական և տեխնիկական աջակցություն ցուցաբերել համայնքներին բյուջեների կազմման ու բազաների ճշգրտման աշխատանքներում:
Համայնքային մակարդակում բարելավելու համար անհրաժեշտ է զարգացնել համայնքային ծառայության համակարգը, ստեղծել միջհամայնքային միավորումներ և խորացնել առկա համագործակցության մակարդակը համայնքների միջև, բարցրացնել տեղական ինքնակառավարման մարմինների կարողությունները, հասարակության իրազեկության աստիճանը, ապահովել քաղաքացիական հասարակության մասնակցությունը հանրային կարևորություն ներկայացնող ծրագրերի մշակման, իրականացման և մոնիտորինգի գործընթացներում:

Հաշվի առնելով այն հանգամանքը, որ ՏԻՄ-երի գործունեությունը հատկապես լուրջ դժվարությունների է հանդիպում փոքր համայնքներում, որոնք զրկված են բավարար ֆինանսական միջոցներից և որտեղ առավել ցածր մակարդակի վրա են գտնվում բյուջեների հավաքագրման ցուցանիշները, 2011թ. անհրաժեշտ է քննարկել և համայնքների առանձնահատկություններից ելնելով առաջարկություններ ներկայացվել համայնքների խոշորացմանն ուղղված վարչատարածքային բարեփոխումներ իրականացնելու իմաստով:

 2011թ. ՄԶԾ ամենակարևոր խնդիրներից մեկը ՏԻՄ-երի բյուջետային կարողությունների զարգացումն է և տեղական եկամուտների հավաքագրման աճը պլանավորված մակարդակին հասնելու համար:

Քաղաքաշինության, հողաշինարարության և հողօգտագործման  բնագավառներում անհրաժեշտ է ավարտին հասցնել համայնքների վարչական  սահմաններից դուրս գտնվող պետական սեփականություն հանդիսացող հողերի փոխանցումը համայնքներին, համայնքային նշանակության հողերի գոտիավորման և օգտագործման սխեմաների, ինչպես նաև  գյուղական համայնքների գլխավոր հատակագծերի կազմումը:

 
Համայնքային ծառայության համակարգի սահուն ներդրումն ապահովելու համար անհրաժեշտ է իրականացնել մի շարք միջոցառումներ` համայնքային ծառայողների, համայնքային ծառայության մրցութային և ատեստավորման հանձնաժողովների անդամների վերապատրաստում, համայնքային ծառայողների վերաբերյալ տվյալները մշտապես հավաքագրում և մուտքագրում միասնական հանրապետական շտեմարանում, համայնքային ծառայողների վարձատրման միասնական համակարգի ներդրում, համայնքի ղեկավարի աշխատակազմին ապահովելու համապատասխան սարքավորումներով, համակարգչային ծրագրերի տեղադրելուն և այլն:

 
Հաշվի առնելով այն հանգամանքը, որ համայնքային բյուջեները կրում են ծրագրային բնույթ, այսինքն դրանք ընդունվում են նախապես հաստատված համայնքի սոցիալ-տնտեսական զարգացման ծրագրի հիման վրա, 2011թ. անհրաժեշտ է լուրջ ուշադրություն դարձնել համայնքային զարգացման ծրագրերի մշակման և հաստատման գործընթացի վրա, որը կպահանջի վերապատրաստման դասընթացներ, որոնց պետք է մասնակցեն ՏԻՄ-երի համապատասխան ծառայողները: Համայնքային զարգացման ծրագրերի որակը էապես պայմանավորված է դրանց առկա հիմնախնդիրների և համայնքի բնակչության ցանկությունների համապատասխանությունից: Հաշվի առնելով այն իրողությունը, որ դեռևս ձևավորված չէ բնակչության ակտիվ մասնակցություն ծրագրերի քննարկման և հաստատման ավանդույթ, նպատակահարմար է, որ մարզի տարածքում գոյություն ունեցող առավել ակտիվ հասարակական կազմակերպությունների, սկզբնական շրջանում պետության աջակցությամբ, սակայն հետագայում համայնքների և միջհամայնքային միավորումների միջոցներով, համայնքներում իրականացվեն հարցումներ և ուսումնասիրություններ` պարզելու համար բնակչության կարիքները, ցանկությունները, դժգոհությունները, ինչպես նաև սահմանելու համայնքային հիմնախնդիրների լուծման առաջնահերթությունները: Այս ուսումնասիրությունները պետք է հիմք հանդիսանան սոցիալ-տնտեսական զարգացման ծրագրերի մշակման համար:
   
ՀՀ Արմավիրի մարզի զարգացման ծրագրում ներառված առանձին խնդիրների լուծմանն է ուղղված նաև համայնքների 2011թ. հաստատած բյուջեներով նախատեսված շուրջ 458,7 մլն. դրամի աշխատանքները, որից` 
-  ընթացիկ նորոգումների ծրագրերով

- 177,4 մլն. դրամ (5,2 մլն.դրամը դրամաշնորհ)
-  այլ կապիտալ  նորոգումների ծրագրերով
- 281,3 մլն. դրամ (15,1 մլն.դրամը դրամաշնորհ)
Սի.Օ.Էյ.Էֆ մանուկների բարեգործական հիմնադրամի (COAF) միջոցներով մարզում կիրականացվեն համայնքների տարբեր ոլորտների զարգացմանն ուղղված ծրագրեր`  շուրջ 60,2 մլն. դրամ արժողությամբ:
11.3.  Քաղաքացիական   հասարակություն
 2011թ. ընթացքում տարածքային կառավարման մարմինների առավել թափանցիկ գործունեությունն ապահովելու նպատակով մարզպետարանի աշխատակազմի, մարզի հասարակական կազմակերպությունների ջանքերով նախատեսվում է իրականացնել հետևյալ միջոցառումները.
1) լոկալ հեռուստաընկերությունների միջոցով պարբերաբար հեռարձակել հաղորդումներ` ներկայացնելով մարզպետի, մարզպետարանի և մարզային ենթակայության կազմակերպությունների գործունեությունը, գոյություն ունեցող հիմնախնդիրները և կատարվող ծրագրերը
2) մարզային թերթերում պարբերաբար հրապարակել առավել լայն կիրառություն ունեցող օրենքներն ու նորմատիվ իրավական ակտերը, դրանցում կատարվող փոփոխությունները` տալով համապատասխան  պարզաբանումներ
3) պատրաստել և համայնքներին առաքել հանրամատչելի տեղեկատվական թերթիկներ մարզի զարգացման ծրագրի, ինչպես նաև մարզի տարածքում պետական բյուջեի և միջազգային տարբեր կազմակերպությունների կողմից իրականացվող ծրագրերի մասին
4) հասարակության հետ հարաբերությունները, այդ թվում տեղեկատվության տարածումը, կազմակերպել ոչ միայն մարզպետարանի աշխատակազմի համապատասխան ստորաբաժանումների, այլև մարզի տարածքում գոյություն ունեցող հասարակական կազմակերպությունների ջանքերով
5) հասարակական կազմակերպությունների և զանգվածային լրատվամիջոցների ներկայացուցիչներին մասնակից դարձնել մարզխորհրդի նիստերին, ինչպես նաև մարզպետարանում ձևավորվող ժամանակավոր հանձնաժողովների աշխատանքներին:
 2011թ. ՏԻՄ-երի գործունեության թափանցիկության և հրապարակայնության ապահովման ուղղությամբ նախատեսվում է իրականացնել հետևյալ միջոցառումները`
1) Ավարտել քաղաքային համայնքների պաշտոնական ինտերնետային էջերի ստեղծման աշխատանքները, որոնք հետագայում նախատիպ կհանդիսանան գյուղական համայնքների պաշտոնական ինտերնետային  էջերի ստեղծման համար.
2) Փորձնական ծրագրեր իրականացնել մի քանի համայնքներում` կազմակերպելու համայնքի զարգացման ծրագրի, բյուջեի կամ գլխավոր հատակագծի հրապարակային քննարկումներ.
3) Համայնքների հնարավորություններից ելնելով` հրապարակել համայնքի սոցիալ-տնտեսական զարգացման ծրագրի և համայնքի բյուջեի հանրամատչելի և վերլուծական ձեռնարկներ և դրանք անվճար տարածել համայնքի բնակչությանը.
4) Հասարակական կազմակերպությունների և համայնքի ակտիվ հասարակական խմբերի ներկայացուցիչներին հրավիրել համայնքի ավագանու նիստերին.
5) Համայնքի ղեկավարի և համայնքի ավագանու որոշումների մեկական օրինակ տեղադրել համայնքի ղեկավարի նստավայրի հանրության համար մատչելի վայրերում.
6) Հասարակական կազմակերպությունների ջանքերով կազմակերպել բնակչության իրազեկման ծրագրեր, որոնց արդյունքում բնակչությանը իրավական տեղեկատվություն և խորհրդատվություն կտրամադրվի գույքային իրավունքների գրանցման, պայմանագրային հարաբերությունների հաստատման և բանկային վարկերի ստացման վերաբերյալ.
7) Նախաձեռնել և իրականացնել համայնքային հանրաքվե` ստեղծելով դրա նախադեպը, և համայնքային հետաքրքրություն ունեցող հարցի քննարկում հանրաքվեի միջոցով:

12.  ԱՐՏԱԿԱՐԳ ԻՐԱՎԻՃԱԿՆԵՐԻՑ ԲՆԱԿՉՈՒԹՅԱՆ ԵՎ ՏԱՐԱԾՔՆԵՐԻ ՊԱՇՏՊԱՆՈՒԹՅՈՒՆ

Մարզում տեխնածին արտակարգ իրավիճակների աղբյուր են ավտովթարները, կենցաղային հրդեհները, պայթյունները, շենքերի, շինությունների հանկարծակի փլուզումները, ինչպես նաև մարզի տարածքում տեղաբաշխված վտանգավոր օբյեկտները (<<Արմավիրի կաթի գործարան>> ՓԲԸ և <<Հայկական ատոմային էլեկտրակայան>> ՓԲԸ):

Մարզում տեխնածին աղետների պատճառ են հանդիսանում հիմնականում բնակչության կողմից անվտանգության կանոնների չիմացությունը և ոչ ճիշտ կիրառությունը:

Առաջին և ամենակարևոր պայմանը ռիսկերի նվազեցման գործընթացում հասարակության պատրաստվածությունն է բնական և տեխնածին աղետներին:

Գարնանային հնարավոր հեղեղումները կանխարգելելու նպատակով մարզի տարածքում պետք է կատարվեն հետևյալ միջոցառումները. հեղեղավտանգ տեղամասերի հետախուզում, վտանգավոր տեղամասերի հայտնաբերում, կանխարգելիչ աշխատանքների գնահատում, գետի  հունի մաքրում և ափերի ամրացում, սելավատարի հունի մաքրում և ափերի ամրացում:

 Շենքերի և շինությունների փլուզումից, հնարավոր հետևանքներից խուսափելու համար իրականացնել դրանց ամրացման աշխատանքներ:

 Ճանապարհատրանսպորտային պատահարների կանխարգելման նպատակով անհրաժեշտ է իրականացնել վթարային կամուրջների ամրացման և վերականգնման աշխատանքներ: Ձմեռային սեզոնի համար ավազի և աղի պաշարների կուտակում, համապատասխան տեխնիկայի նախապատրաստում:

 Կարկուտի հետևանքներից խուսափելու համար անհրաժեշտ է մարզի մնացած համայնքներում շարունակել հակակարկտային կետերի տեղադրման աշխատանքները:

 Հրդեհների մարման աշխատանքների արդյունավետությունը բարձրացնելու համար բնակավայրերում իրականացնել հիդրանտների տեղադրում և մշտական ջրով ապահովված ջրավազանների կառուցում: Անհրաժեշտ է իրականացնել նաև կոմունալ-էներգետիկ համակարգի վթարային տեղամասերի վերականգնում:

 ՄԶԾ-ով նախատեսվել է ՀԱԷԿ-ին հարակից 10կմ շառավղով տարածքում (նախահարձակ պաշտպանական միջոցառումների իրականացման (5կմ) և շտապ պաշտպանական միջոցառումների իրականացման (5-10կմ) գոտիներ) բնակվող բնակչությանն ապահովել կալիում-յոդի հաբերով և անհատական պաշտպանական միջոցներով:

Ռիսկերի նվազեցման գործընթացում կարևորվում են սեյսմիկ ռիսկի նվազեցման միջոցառումները, մարզին սպառնացող համաճարակը, աղետների վերաբերյալ տեղեկատվական, վերլուծական, ինչպես նաև ազդարարման, իրազեկման աշխատանքների կազմակերպման և իրագործման դերը: 
2011թ. մարզում բնական և տեխնածին աղետների ռիսկի նվազեցման համար անհրաժեշտ է իրականացնել հետևյալ միջոցառումները`
   1. Մարզին սպառնացող տարաբնույթ ռիսկերի գնահատում և հնարավորինս վերահսկում, համապատասխան տվյալների բազաների ստեղծում
   2. Մարզի բնակչության ազդարարման համակարգի վերականգնում և շահագործում
   3. Մարզում, համայնքներում, ինչպես նաև վտանգ ներկայացնող օբյեկտներում պահեստային կառավարման կետերի ստեղծում
   4. Պոտենցիալ վտանգավոր օբյեկտների անվտանգ շահագործում, անվտանգության ապահովման նոր տեխնոլոգիաների կիրառում:
13.  ՄՈՆԻՏՈՐԻՆԳԻ ԵՎ ԳՆԱՀԱՏՄԱՆ ՀԱՄԱԿԱՐԳ
ՄԶԾ առաջընթացի տեսանկյունից չափազանց կարևորվում է 2011 թվականին  իրականացվող միջոցառումների մոնիտորինգը և գնահատումը, որն անհրաժեշտ է նաև նպատակային շահագրգիռ կողմերի հետ հետադարձ կապի պահպանման և նրանց տեսակետներն ու կարիքները հաշվի առնելու համար: 
Մոնիտորինգի և գնահատման հայեցակարգի մշակման, իսկ հետագայում նաև դրա իրականացման նպատակով ՀՀ Արմավիրի մարզպետի որոշմամբ հաստատվել է մոնիտորինգի և գնահատման աշխատանքային խմբի կազմը, որտեղ ընդգրկվել են մարզպետարանի ոլորտային ստորաբաժանումների ղեկավարներ և ՀԿ-ների ներկայացուցիչներ: Խմբի ղեկավարը Արմավիրի  մարզպետի տեղակալն է: 

ՄԶԾ մոնիտորինիգի համակարգը ներառում է այն բոլոր ցուցանիշները, որոնք հնարավոր կլինի գնահատել մարզային մակարդակով:

Մոնիտորինգի միջանկյալ և տարեկան հաշվետվությունները պատրաստվում են մարզպետարանի ՄԳ խմբի կողմից: 


Միջանկյալ հաշվետվությունը ներառում է տրամաբանական հենքի հիման վրա կատարած քաղաքականությունների վերլուծության արդյունքները: Այն մշակվում է 2011թ. ՏԱՊ-ի առաջին կիսամյակում իրականացված և իրականացվելիք միջոցառումների առաջընթացի գնահատման արդյունքում: Միջանկյալ հաշվետվությունը պատրաստվում է հուլիս-օգոստոս ամիսներին:  

ՄԶԾ մոնիտորինգի և գնահատման համակարգը բաղկացած է չորս հիմնական բաղադրիչներից. 

        1)  Քաղաքականության ուսումնասիրում 

        2)  ՄԶԾ ցուցանիշների և թիրախների վերանայում 

        3)  Մասնակցային մոնիտորինգ և գնահատում 
        4)  Ազդեցության գնահատում: 


Տարեկան հաշվետվությունը ամփոփում է տարվա ընթացքում ՏԱՊ-ով նախատեսված բոլոր միջոցառումների վերաբերյալ ՄԶԾ ՄԳ համակարգի չորս տարրերի իրականացումից ստացված արդյունքների ամփոփ վերլուծությունները: Այն պատրաստվում է դեկտեմբեր-հունվար ամիսներին և ներառում է հետևյալ բաժինները. 

1) ԿԶԾ-ի մոնիտորինգի պետական համակարգի ամփոփագիրը` շեշտը դնելով մարզին հատուկ հիմնախնդիրների վրա 
2) ՄԶԾ-ի շրջանակներում իրականացված միջոցառումները և դրանց գծով կատարված ծախսերը 

3)   Տարվա ընթացքում իրականացված գնումները 

4) ՄԶԾ-ով սահմանված միջոցառումների իրականացման ընթացքի ամփոփումը, քաղաքականությունների ուսումնասիրության արդյունքները` տարվա կտրվածքով 
5) Տարեկան առաջընթացը` ՄԶԾ-ի մոնիտորինգի ցուցանիշների նկատմամբ 

6) Մասնակցային մոնիտորինգի և գնահատման ամփոփ արդյունքները 

7)  Ազդեցության գնահատման ամփոփ արդյունքները 
8) Հաջորդ տարվա հիմնախնդիրներ, այդ թվում` քաղաքականությունների ուրվագծում: 


ՄԳ տարեկան հաշվետվությունը պատրաստելուց հետո կազմակերպվում է ՄԳ արդյունքներն ամփոփող տարեկան սեմինար-խորհրդակցություն, որին մասնակցում են ինչպես մարզային խորհրդի, այնպես էլ քաղաքացիական հասարակության և դոնոր կազմակերպությունների ներկայացուցիչները: Տարեկան սեմինար-խորհրդակցությունը կազմակերպվում է մոնիտորինգային գործունեության վերաբերյալ եզրակացությունների քննարկման և տարածման համար: Սեմինար-խորհրդակցությունը պետք է դիտվի նաև որպես կարևոր մի նախաձեռնություն քաղաքացիական հասարակությունը ՄԶԾ-ի մոնիտորինգի մեջ ընդգրկելու, ինչպես նաև ՄԶԾ-ի հաջողությունները ցուցադրելու և նոր դոնորներ ներգրավելու համար:

Մոնիտորինգի խմբի աշխատանքներին պարբերաբար պետք է հետևի Մարզային խորհրդի կազմում ընդգրկված մարզային զարգացման հանձնաժողովը: 
14. ՀՀ ԱՐՄԱՎԻՐԻ ՄԱՐԶԻ ԶԱՐԳԱՑՄԱՆ ԾՐԱԳՐԻ ՖԻՆԱՆՍԱՎՈՐՈՒՄԸ 

2011 ԹՎԱԿԱՆԻՆ
2011թ. մարզի բոլոր ոլորտների կարիքների գնահատումը կազմում է 28 969,25 մլն. դրամ, որից`
· պետական բյուջե


- 3813,97 մլն. դրամ

· դոնորներ



- 2400,0 մլն. դրամ

· այլ աղբյուրներ


- 22755,28 մլն. դրամ

ոլորտների իրական ներդրումների չափը կազմում է 11 504,5 մլն. դրամ, որից`
· պետական բյուջե


- 10302,3 մլն. դրամ

· դոնորներ



- 422,2 մլն. դրամ

· համայնքային բյուջե

- 611,6 մլն. դրամ
· մասնավոր ներդրող

- 120,0 մլն. դրամ
· այլ աղբյուրներ


- 48,3 մլն. դրամ: 

15. ՀԱՎԵԼՎԱԾՆԵՐ

Հավելված 1


- 2011թ. տարեկան աշխատանքային պլանով նախատեսված
միջոցառումների տրամաբանական հենքը
Հավելված 2


-  2011թ. տարեկան աշխատանքային պլանով նախատեսված 





միջոցառումների ֆինանսավորումը` ըստ ոլորտների
Հավելված 3


- 2011թ. տարեկան աշխատանքային պլանով նախատեսված 
բոլոր ոլորտների ամփոփ ֆինանսավորումը

